
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2012 թվականի ապրիլի 26-ի «Հայաստանի Հանրապետության պետական և ոչ պետական բարձրագույն ուսումնական հաստատություններ ընդունելության (ըստ բակալավրի կրթական ծրագրի) կարգը հաստատելու և Հայաստանի Հանրապետության կառավարության 2011 թվականի ապրիլի 28-ի N 686-Ն որոշումն ուժը կորցրած ճանաչելու մասին» N 597-Ն որոշման հավելվածում՝ 
1)  8-րդ կետի <<հուլիսի 1>> բառերը փոխարինել <<հունիսի 30>> բառերով,
2)  14-րդ կետի 6-րդ ենթակետում <<Երևանի ճարտարապետության և շինարարության պետական>> բառերը փոխարինել << Ճարտարապետության և շինարարության Հայաստանի ազգային>> բառերով,
3)  14-րդ կետի 9-րդ ենթակետում <<մանկավարժական ինստիտուտի>> բառերը փոխարինել <<համալսարանի>> բառերով,
4)  14-րդ կետի 17-րդ ենթակետում <<Լ. Օրբելու անվան համալսարանի «Դիզայն» (գեղար) մասնագիտության>> բառերը փոխարինել <<Հայաստանի ազգային պոլիտեխնիկական համալսարանի «Համակարգչային գեղարվեստական նախագծում» և Դիզայն» (գեղար) մասնագիտությունների>> բառերով,
5)  20-րդ կետի 4-րդ ենթակետը շարադրել հետևյալ խմբագրությամբ. 
<<4) դպրոցը գնահատման և թեստավորման կենտրոնի կայքէջից դիմորդներին է տրամադրում քննությունների դիմում-հայտերը.>>,
6)  20-րդ կետի 5-րդ ենթակետում՝

ա. <<դիմում-հայտին>> բառերը փոխարինել <<դիմում-հայտի պատճենին>> բառերով,
բ. <<լուսանկար>> բառից առաջ լրացնել <<էլեկտրոնային>> բառը.
7)  20-րդ կետի 9-րդ ենթակետի <<ա>> և <<բ>>  պարբերությունները շարադրել հետևյալ խմբագրությամբ. 
<<ա. գնահատման և թեստավորման կենտրոնի առցանց համակարգում գրանցված դպրոցները դիմորդների տվյալները գնահատման և թեստավորման կենտրոն են ուղարկում էլեկտրոնային կապով,
բ. գնահատման և թեստավորման կենտրոնի առցանց համակարգում չգրանցված դպրոցները դիմորդների տվյալները գնահատման և թեստավորման կենտրոն են ուղարկում տարածաշրջանի` այդ նպատակով առանձնացված դպրոցի էլեկտրոնային կապի միջոցով.>>.

8)  20-րդ կետի 10-րդ ենթակետը շարադրել հետևյալ խմբագրությամբ. 
<<10) դպրոցը շրջանավարտի անձնագրի կամ նույնականացման քարտի  կամ ծննդյան վկայականի պատճենը, քննությանը մասնակցելու վճարի անդորրագիրը գնահատման և թեստավորման կենտրոն է ուղարկում Հայաստանի Հանրապետության մարզպետարանների և Երևանի քաղաքապետարանի աշխատակազմերի միջոցով.>>,
9)  21-րդ կետի 2-րդ ենթակետում՝

ա. <<ճշգրտված, փոփոխված>> բառերը փոխարինել <<վերջնական տվյալներով (ճշգրտված, փոփոխված)>> բառերով, 
բ. հանել <<կամ քննության դիմում-հայտերը կնքում և>> բառերը.
10) 32-րդ կետի 1-ին ենթակետը շարադրել հետևյալ խմբագրությամբ. 
<< 1) ստուգում է դիմորդի՝ ժամկետային զինվորական ծառայության ավարտի մասին տեղեկանքը կամ զինվորական գրքույկը և ընդունում փաստաթղթերը>>,
11) 36-րդ կետի 3-րդ ենթակետն ուժը կորցրած ճանաչել,
12) 47-րդ կետի 2-րդ ենթակետում <<լեզվաբանական>> բառը փոխարինել <<լեզվահասարակագիտական>> բառով,
13) 65-րդ կետի 6-րդ ենթակետում <<ներկայացուցիչները և կազմակերպիչները>>  բառերից հետո լրացնել <<որոնց կազմը հաստատում է գնահատման և թեստավորման կենտրոնի տնօրենը>> բառերը,
14) 66-րդ կետի 5-րդ ենթակետը շարադրել հետևյալ խմբագրությամբ. 
<< 5) միասնական քննության ընթացքում արգելվում է այլ դիմորդների հետ խոսելը, առանց կենտրոնի ղեկավարի թույլտվության տեղը փոխելը, արգելվում է դիմորդների կողմից թեստերը և պատասխանների ձևաթղթերը փոխանակելը, արտագրելը,  բջջային հեռախոսներ կամ կապի այլ միջոցներ քննասենյակ բերելը>>,
15)  66-րդ կետի 12-րդ ենթակետը շարադրել հետևյալ խմբագրությամբ. 
<< 12) գնահատման և թեստավորման կենտրոնի ներկայացուցիչն իրավունք ունի քննության ընթացքում մեկ անգամ նախազգուշացնելու դիմորդին, արձանագրելու նախազգուշացումը, կրկնվելու դեպքում՝ հեռացնելու քննությունից, եթե նա առանց թույլտվության քննության ընթացքում դուրս է եկել քննասենյակից, խոսել է այլ դիմորդների հետ, փոխել է տեղը: Եթե քննության ընթացքում դիմորդն արտագրել է կամ նրա մոտ հայտնաբերվել է բջջային հեռախոս կամ կապի այլ միջոց, ապա դիմորդը հեռացվում է քննությունից>>,
16) 66-րդ կետի 15-րդ ենթակետում  <<բժշկի>> բառից հետո <<թույլտվությամբ>> բառը փոխարինել <<և կենտրոնի ղեկավարի կազմած արձանագրության հիման վրա)>> բառերով,
17) 70-րդ կետի 1-ին ենթակետը շարադրել հետևյալ խմբագրությամբ. 
<< 1) միասնական քննությունների հիմնական փուլի արդյունքները հրապարակվում են քննությունից հետո հինգերորդ օրը՝ բացառությամբ վերջին քննության, որի արդյունքները հրապարակվում են քննությունից հետո երրորդ օրը: Լրացուցիչ փուլի քննությունների արդյունքները հրապարակվում են քննության հաջորդ օրը>>,
18) 71-րդ կետի 12-րդ ենթակետի <<կենտրոնի ղեկավար>> բառերը համապատասխան հոլովաձևերով փոխարինել <<պատասխանատու  օպերատոր>> բառերով,
19) 71-րդ կետի 13-րդ ենթակետում <<հիմնական փուլի միասնական քննությունների բողոքարկման արդյունքները հրապարակվում են տվյալ փուլի վերջին քննության>> բառերից հետո լրացնել <<բողոքարկման>> բառով,
20)  79-րդ կետի 5-րդ ենթակետը լրացնել հետևյալ նախադասությամբ. 
<<Պատասխանին նախապատրաստվելու համար դիմորդին տրվում է առավելագույնը 40 րոպե>>,
21) 79-րդ կետի 8-րդ ենթակետը շարադրել հետևյալ խմբագրությամբ. 
<< 8) կենտրոնացված բանավոր քննության գնահատականը դիմորդին հայտնվում է նրա պատասխանի ավարտից անմիջապես հետո: Դիմորդն իրավունք ունի բանավոր քննության գնահատականը բողոքարկելու՝ դիմելով քննական հանձնաժողովի նախագահին՝ մինչև քննասենյակից դուրս գալը>>,
22) 97-րդ կետում՝
ա. <<լեզվաբանական>> բառը փոխարինել <<լեզվահասարակագիտական>> բառով,

բ. <<Վանաձորի Հովհ. Թումանյանի անվան պետական մանկավարժական ինստիտուտ>> բառերը փոխարինել << Վանաձորի Հովհ. Թումանյանի անվան պետական համալսարան>> բառերով,
23) 99-րդ կետում <<պետական>> բառը փոխարինել <<ազգային>> բառով,
24) 107-րդ կետի 3-րդ ենթակետը շարադրել հետևյալ խմբագրությամբ,
<<3. եթե հայտագրել են միայն վճարովի ուսուցման մասնագիտություն՝ բուհ են ընդունվում մրցույթից դուրս>>:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀՀ կրթության և գիտության նախարար Արմեն Աշոտյան

ՏԵՂԵԿԱՆՔ-ՀԻՄՆԱՎՈՐՈՒՄ
ՀՀ կառավարության որոշման նախագծի 
ՀՀ կառավարության 26.04.2012 թ N 597-Ն որոշմամբ հաստատված՝ պետական և ոչ պետական բարձրագույն ուսումնական հաստատությունների ընդունելության կարգում (այսուհետ՝ կարգ) առաջարկվում է կատարել տեխնիկական բնույթի որոշ փոփոխություններ.
Նախագծի 1-ին կետի՝ 
-1-ին ենթակետով լրացուցիչ փուլի միասնական քննությունների հայտագրման վերջնաժամկետը հուլիսի 1-ի փոխարեն սահմանվում է հունիսի 30-ը.
-2-րդ, 3-րդ, 4-րդ, 12-րդ, 22-րդ և 23-րդ ենթակետերով սահմանված փոփոխությունները պայմանավորված են այն հանգամանքով, որ փոփոխվել են որոշ բուհերի կարգավիճակները, կատարվել են բուհերի անվանափոխումներ, Լ.Օրբելու անվան համալսարանը դադարեցրել է  գործունեությունը.
-5-9-րդ ենթակետերով սահմանված փոփոխություններն ու լրացումները պայմանավորված են նոր տեխնոլոգիաների կիրառմամբ դիմում-հայտերի ներկայացման գործընթացը դյուրացնելու անհրաժեշտությամբ.
-10-րդ ենթակետով հանվում է կարգի 32-րդ կետի 1-ին ենթակետի այն դրույթը, որով Ընդունող հանձնաժողովի պատասխանատու քարտուղարին վերապահվում էր զորակոչային տարիք ունեցող արական սեռի դիմորդների զինվորական հաշվառման փաստաթղթերի տարկետման իրավունքի  կամ չզորակոչվելու պատճառի վերաբերյալ նշումները ստուգելու և  փաստաթղթերն ընդունելու թույլտվություն տալու իրավասությունը, ինչը հակասում է <<Զինապարտության մասին>> ՀՀ օրենքի 4-րդ հոդվածի 1-ին մասի << ա>> ենթակետով և 5-րդ հոդվածի 2.2 մասի դրույթներով սահմանված՝ ուսումնական հաստատությունների պաշտոնատար անձանց պարտականություններին. 

-14-րդ և 15-րդ ենթակետերով սահմանված փոփոխությունները պայմանավորված են հեռախոսները կամ կապի այլ միջոցները քննության ժամանակ արտագրության միջոց կիրառելու ռիսկով: Այդ պատճառով անհրաժեշտություն է առաջացել արգելել հեռախոսներ  կամ կապի այլ միջոցներ քննասենյակ բերելը.
-16-19-րդ ենթակետերով սահմանված փոփոխությունները կապված են միասնական քննությունների ընթացքի և միասնական քննությունների բողոքարկման գործընթացի կազմակերպական որոշ խնդիրներ լուծելու հետ

-20-րդ և 21-րդ ենթակետերով կատարվող փոփոխությունները պայմանավորված են կենտրոնացված քննության ընթացքում բանավոր քննությանը նախապատրաստվելու համար դիմորդին տրվող առավելագույն ժամանակի ամրագրման, ինչպես նաև կենտրոնացված քննությունների անցկացումը կարգավորող որոշ դրույթները խմբագրելու անհրաժեշտությամբ:

-24-րդ ենթակետով սահմանված փոփոխության անհրաժեշտությունն ունի հետևյալ պատճառաբանությունը. կարգի 107 կետի 3-րդ ենթակետի համաձայն՝ պարտադիր ժամկետային զինվորական ծառայությունից զորացրված դիմորդները զորացրվելուց հետո՝ երեք տարվա ընթացքում, քննությունները դրական միավորներով հանձնելու դեպքում, եթե հայտագրել են միայն վճարովի ուսուցման տեղեր հատկացված մասնագիտություններ՝ բուհ են ընդունվում մրցույթից դուրս: Անհասկանալի է, թե ինչու զորացրված դիմորդը կարող է ընդունվել բուհ իր դրական միավորներով, օրինակ, Երևանի պետական համալսարանի <<Իրավագիտություն>> կամ <<Միջազգային հարաբերություններ>> մասնագիտությամբ վճարովի ուսուցում, որտեղ անվճար տեղեր հատկացված չեն, բայց չի կարող ընդունվել, նույն Երևանի պետական համալսարանի մեկ այլ մասնագիտությամբ վճարովի ուսուցմամբ, որտեղ հատկացված են անվճար տեղեր:  Այս կետի խմբագրումը լուծում է տալիս առաջացած խնդրին, երբ իրականում կա ոչ թե խտրական մոտեցում վճարովի տեղեր հատկացված և անվճար տեղեր հատկացված մասնագիտությունների միջև, այլ կա սույն դրույթի տարբեր մեկնաբանություն:

Տեղեկանք
ՀՀ կառավարության որոշման նախագծի ընդունման կապակցությամբ այլ 
իրավական ակտերի ընդունման անհրաժեշտության մասին
Ներկայացվող «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 26-Ի N 597-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ կառավարության որոշման նախագծի ընդունման առնչությամբ այլ օրենքների և իրավական ակտերի ընդունման անհրաժեշտություն չի առաջանում:
Տեղեկանք

   ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման մասին 
Ներկայացվող «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 26-Ի N 597-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ կառավարության որոշման նախագծի ընդունումը ՀՀ պետական կամ տեղական բյուջեում եկամուտների կամ ծախսերի ավելացում կամ նվազեցում չի նախատեսում:
ԱՄՓՈՓԱԹԵՐԹ
ՀՀ կառավարության որոշման նախագծի վերաբերյալ 
դիտողությունների և առաջարկությունների

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
ՀՀ պաշտպանության նախարարություն

	Առաջարկվել է նախագծի 1-ին կետի 3-րդ  ենթակետում ուղղել  որոշման 14-րդ կետի 6-րդ ենթակետին կատարված հղումը
	Առաջարկն ընդունվել է վրիպակն ուղղվել է
Հղումը պետք է կատարվեր 14-րդ կետի 9-րդ ենթակետին, քանի որ Վանաձորի Հովհ. Թումանյանի անվան պետական մանկավարժական ինստիտուտը  վերակազմավորվել է Վանաձորի Հովհ. Թումանյանի անվան պետական համալսարանի:
	Հղում է կատարվել 14-րդ կետի 9-րդ ենթակետին

	ՀՀ արդարադատության նախարարություն
	Առաջարկվել է նախագծի 1-ին կետի 3-րդ ենթակետում «համալսարանի» բառից առաջ լրացնել «մանկավարժական» բառը
	Առաջարկը չի ընդունվել, քանի որ Վանաձորի Հովհ. Թումանյանի անվան պետական մանկավարժական ինստիտուտը  վերակազմավորվել է Վանաձորի Հովհ. Թումանյանի անվան պետական համալսարանի
	

	
	Առաջարկվել է նախագծի 1-ին կետի 5-րդ, 7-րդ, 9-րդ, 11-րդ, 15-րդ, 16-րդ, 18-րդ, 22-րդ և 25-րդ ենթակետերում «բովանդակությամբ» բառը փոխարինել «խմբագրությամբ» բառով
	Առաջարկն ընդունվել է, կատարվել են համապատասխան փոփոխություններ
	



